
Əлемдегі жұлдыздардың басым бөлігі тығыз молекулярлы бұлттардан түзіледі жəне 

гравитациялық байланысы сақталған жұлдыздық шоғырлар ретінде пайда болады. Бұндай 
шоғырлар көбіне галактикалық дисктерде, сонымен қатар Құс Жолы галактикасының 
жазықтығында орналасады [1].  
 Құс Жолы галактикасы өз дискісіндегі гравитациялық байланысқан жұлдызды 
жүйелерге толысу күшімен əсер етеді, соның салдарынан ішкі жүйе өз бөлшектерін жоғалта 
бастайды. Бөлшектер жүйемен гравитациялы байланыс аумағынан шығып кеткенімен, 
бастапқы жүйеге ілеспелі созылып жататын толысу құйрықтарында қала береді. Жұлдызды 
шоғырлардың толысу құйрықтары жайлы ақпарат өте мағызды болып табылады. Толысу 
құйрақтарындағы жұлдыздарды зерттей отыра біз галактиканың ішкі жүйеге əсері жəне 
шоғырдың кинематикалық эволюциясы  жайлы маңызды мағлұматтар аламыз [2].  
 Ұсынылып отырған жұмыста біз ашық жұлдызды шоғырларды сандық моделдеп, 
толысу құйрықтарындағы жұлдыздарды анықтау əдісін жасадық.  

Сурет 1.  Жұлдызды шоғыр сандық моделінің галактикалық бойлық пен ендік  үшін 

салынған (А) жəне Y пен Z осьтері үшін тəуелділік (В) графиктері 
 

1 (В)-суреттен жұлдыздық шоғыр (ортаңғы бөлігі) мен оның ілеспелі созылып 
жататын толысу құйрықтарын (екі жағынан созылып жатқан бөлігі) анық көруге болады.  
 Галактиканың жазықтығында жататын жұлдызды шоғырдың толысу 
құйрықтарындағы бөлшектерді анықтау əдісін шынайы бақылауларға, оның ішінде GAIA 
ғарыштық телескопымен түсірілген Күн маңындағы ашық жұлдызды кластердің толысу 
құйрығындағы жұлдыздарды анықтауға қолдану жоспарлануда. 

